PAGE  
3

GAUTENG DEPARTMENT OF EDUCATION

SENIOR CERTIFICATE EXAMINATION

SETSWANA PUO YA BOBEDI SEEMOGODIMO
(Pampiri ya Ntlha)

NAKO:  Diura tse 2½

MADUO: 90

ELA TLHOKO:

· Dipotso tsotlhe di tshwanetse go arajwa ka Setswana.
· Simolola potso nngwe le nngwe mo tsebeng e ntšhwa.
· Tlhaloganya potso pele o e araba.
· Bothakga le mokwalo o o buisegang di tla okeletsa motlhatlhojwa maduo.


KAROLO YA A

Araba dipotso tse PEDI fela go tswa go tse tharo tse o di neilweng:

POTSO YA 1

1.1 O mogokgo wa sekolo.  O batla motlatsa phatlha wa tiro e e rileng kwa sekolong sa gago.  Bontsha gore o tla e phasalatsa jang mo kuranteng.

1.2 O mokwaledi wa mokgatlho o o lebaneng le bolwetse jwa AIDS.  Le loga maano a go sokolola batho ba ba sa tshepeng fa bolwetse jo bo bolaya.  Kwala metsotso ka botlalo ya ditherisano.

1.3 O ne o lwala, mme wa amogelwa kwa bookelong bongwe.  Baoki ba bookelo joo ba ne ba bontsha boitshwaro jo bo sa eletsegeng.  Kwalela ba Lefapha la Pholo lekwalo go ngongoregela boitshwaro jo.

2x20=[40]

KAROLO YA B

POTSO YA 2

Buisa temana e e latelang ka kelotlhoko mme o arabe dipotso tse di latelang:


Mo motseng wa Mothotlung go ne go le mosadi le monna ba ba neng ba itirile dikgofa.  Ba ne ba kopa sengwe le sengwe se se dirisiswang mo legaeng go tshola mowa mo nameng.  Mosadi yo e ne e le morutabana mme monna ene a dira  kwa madirelong.  Baagisanyi ba ne ba setse ba tenegile ka ntlha ya go nwa madi ga batho ba mo go ba bangwe.  Mosadi o ne a setse a neilwe leina la Mmamokopi.


Fa Mmamokopi a tlhatlhega pitsa o ne a roma bana naga yotlhe go kopa tsotlhe tse di apayang bogobe.  Kwa bofelong Mmaserame o ne a tenega mme a ikemisetsa go utlwisa ba ga Mmamokopi botlhoko.  Ka letsatsi lengwe fa ngwana a tla go kopa mafura Mmaserame a tlhakanya mafura le botlhole. Fa Mmamokopi a fetsa go apaya a tsholela bana mme ka lesego ntšwa ya ja dijo tse di neng di tlogetswe go fola.  Ntšwa e ne ya swa ka bonako, seno sa belaetsa Mmamokopi.

Mmamokopi a laya bana go se je dijo mme a rwala dinao tsa gagwe go ya go bona tshedimosetso kwa ga Mmaserame.  Fa a mo araba a re:  Mphemphe o a lapisa motho o kgonwa ke sa gagwe.  Ruri go itira kgofa go batlile go mo dira moopa le mororo a ne a filwe thari.

Setswana sa ga Lowe – J. Malao


2.1 Mafoko a a thaletsweng a wela ka fa tlase ga dikarolopuo dife?  A dirise mo dipolelong.

2.2 Nopola madiri a MATLHANO a a leng mo popegong ya tirisa, mme o a dirise mo dipolelong tse di tlhabosang.

2.3 Thaola matlhalosi a le MANE go tswa mo temaneng e e fa godimo mme o a dirise mo dipolelong tse di tlhabosang

2.4 Polelwana e ‘go se je dijo’ e mo modirisong ofe?  E dirise mo polelong e le mo tumelong.
5x2=(10)

5x1=(5)

4x2=(8)

(2)

2.5 Inola maele a MATLHANO go tswa mo temaneng, mme o a dirise mo dipolelong.

2.6 ‘Moopa’ ke letsamaelane la leina lefe mo temaneng?  Le dirise mo polelong.

2.7 Dirisa lefoko le madi gabedi mo dipolelong go tlhagisa bokao jo bo farologaneng.

2.8 Inola seane go tswa temaneng, mme o se dirise mo polelong go bontsha fa o se tlhaloganya.

2.9 Tlhatlhola le bomadimabe ke malatodi a mafoko afe mo temaneng?  Dirisa mafoko a o a boneng go tswa temaneng mo dipolelong.

2.10 Fa lefoko ‘mosadi’ le nyenyefaditswe ka –ana le ka bontsha ‘lerato’.  Le ka bontsha eng gape, bopa polelo ka lona.
5x2=(10)

2x2=(4)

2x2=(4)

1x2=(2)

2x2=(4)


½+½=(1)

